
བོད་རང་སྐྱོང་ལྗོངས་དབུ་བརྙེས་ནས་ལོ་60འཁོར་བར་རྟེན་འབྲེལ་ཞུ་བའིའིི་དྲིལ་བསྒྲགས་སྦྱར་ཡིག
བྱང་སྐར་སྤུན་བདུན་གྱི་ལམ་སྟོན་ཇི་བཞིན་བསྐྱོད་ན་ལམ་ནོར་ཐེབས་མི་སྲིད་པ་དང་

གུང་ཁྲན་ཏང་གི་རྗེས་སུ་འབྲངས་ན་བདེ་སྐྱིད་ཐོབ་ངེས་རེད།

སྤྱི་ལོ་2025ལོའི་ཟླ་7ཚེས་6
རེས་གཟའ་ཉི་མ།

བོད་ཤིང་སྦྲུལ་ལོའི་ཟླ་༥ཚེས་༡༡
དེ་རིང་པར་ངོས་བཞི། འདོན་ཐེངས་2579

ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། བུབུ་་ཆུངཆུང་།་།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་7ཚེས་4ཉིན་གློག་འཕྲིན་འབྱོར་
གསལ། ཉེ་དུས། ཀྲུང་གུང་ཀྲུང་དབྱང་
གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་
ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་

བཅས་ཡིན་པའི་ཞི་ཅིན་ཕིང་གིས་ཀྲུང་དབྱང་
རྩ་འཛུགས་པུའི་འགན་འཁུར་བློ་མཐུན་ལ་
བཀའ་མངགས་གནང་སྟེ་རྒྱལ་ཁབ་གཏམ་
བརྗོད་ཟློས་གར་ཁང་གི་རིམ་པ་དང་པོའི་
འཁྲབ་སྟོན་པ་ཡིའུ་པུན་ཁྲང་ལ་སྐུལ་ལྕག་དང་

འཚམས་འདྲི་བརྒྱུད་ཞུ་གནང་བ་རེད།
ཞི་ཅིན་ཕིང་གིས་ཁྱེད་རང་དགུང་ལོ་

92ལ་ཕེབས་དུས་ཀྲུང་གོ་གུང་ཁྲན་ཏང་ནང་
ཞུགས་པ་ཤེས་སྐབས་ང་ཧ་ཅང་དགའ་པོ་
བྱུང་། （པར་ངོས་བཞི་པར་གཟིགས）

ཞི་ཅིན་ཕིང་གིས་ཀྲུང་དབྱང་རྩ་འཛུགས་པུའི་འགན་འཁུར་བློ་མཐུན་ལ་བཀའ་
མངཊ་གནང་སྟེ་ཡིའུ་པུན་ཁྲང་ལ་སྐུལ་ལྕག་དང་འཚམས་འདྲི་བརྒྱུད་ཞུ་གནང་བ།

ལོ་ལྔའི་རིང་། ཏང་གི་འགོ་ཁྲིད་དང་གུང་
གཞོན་སྡེ་ཚོགས་ཀྱི་རོགས་རམ་དང་མཛུབ་ཁྲིད་འོག་
རིམ་པ་ཁག་གི་གཞོན་ནུ་མཉམ་འབྲེལ་ལྷན་ཚོགས་
དང་སློབ་མ་མཉམ་འབྲེལ་ལྷན་ཚོགས་རྩ་འཛུགས་ཀྱིས་
རང་འགན་གཙང་སྒྲུབ་དང་བྱས་རྗེས་ཧུར་ཐག་བཞག་
པ་དང་། རྒྱ་ཆེའི་གཞོན་ནུ་དང་གཞོན་ནུ་སློབ་མ་
སྒྲིག་འཛུགས་དང་སྐུལ་སློང་བྱས་ཏེ་ཏང་གི་རྗེས་སུ་
དམ་པོར་འབྲང་བ་དང་། འབད་འབུངས་ཡར་
བརྩོན། ལང་ཚོའི་སྟོབས་ཤུགས་ལེགས་སྐྱེས་སུ་
འབུལ་བ་བཅས་བྱས་ནས་དུས་རབས་གསར་པའི་ཀྲུང་
གོའི་གཞོན་ནུའི་དཔའ་ངར་ཆེར་སྐྱེད་ཀྱི་བསམ་པའི་
ཉམས་འགྱུར་མངོན་པར་བྱས་ཡོད།

ཀྲུང་ཧྭ་རྒྱལ་ཡོངས་གཞོན་ནུ་མཉམ་འབྲེལ་
ལྷན་ཚོགས་སྐབས་བཅུ་བཞི་པའི་ཨུ་ཡོན་ལྷན་ཁང་གི་
ཚང་འཛོམས་གྲོས་ཚོགས་དང་། ཀྲུང་ཧྭ་རྒྱལ་ཡོངས་
སློབ་མ་མཉམ་འབྲེལ་ལྷན་ཚོགས་ཀྱི་འཐུས་མི་ཚོགས་
ཆེན་ཐེངས་ཉེར་བརྒྱད་པ་འགོ་ཚུགས་པའི་སྐབས་སུ་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་རྟེན་འབྲེལ་འཕྲིན་
ཡིག་སྤྲིངས་ནས་ཏང་ཀྲུང་དབྱང་གི་ཚབ་ཞུས་ཏེ་
ཚོགས་ཆེན་འཚོགས་པར་བཀྲ་ཤིས་རྟེན་འབྲེལ་ཞུས་པ་
དང་། རྒྱལ་ཡོངས་མི་རིགས་ཁག་དང་ལས་རིགས་
ཁག་གི་གཞོན་ནུ་དང་། གཞོན་ནུ་སློབ་མ། རྒྱ་
ཆེའི་ཕྱི་རྒྱལ་དུ་ཡོད་པའི་ཀྲུང་ཧྭ་གཞོན་ནུ་ཚོར་
འཚམས་འདྲི་གནང་བ་རེད།

རྒྱ་ཆེའི་གཞོན་ནུ་དང་གཞོན་ནུ་སློབ་མ་ཚོས་སྤྱི་
ཁྱབ་ཧྲུའུ་ཅི་ཞི་ཅིན་ཕིང་གི་རྟེན་འབྲེལ་འཕྲིན་ཡིག་གི་
ནང་དོན་ཟབ་ལ་མི་སེམས་ལ་སྐུལ་མ་ཐེབས་པ་ཞིག་
ཡོད་པས། རྒྱ་ཆེའི་གཞོན་ནུ་དང་གཞོན་ནུ་སློབ་མ་
འཚར་ལོངས་དང་འཇོན་ཐང་ཅན་དུ་འགྱུར་རྒྱུར་རེ་
བ་ཆེན་པོ་བཅོལ་ཡོད། དུས་བབ་གསར་པའི་འོག་
གཞོན་ནུ་མཉམ་འབྲེལ་ལྷན་ཚོགས་དང་སློབ་མ་མཉམ་
འབྲེལ་ལྷན་ཚོགས་ཀྱི་ལས་དོན་ཡག་པོ་བསྒྲུབ་རྒྱུའི་
ཐད་བླང་བྱ་ཁ་གསལ་བཏོན་ཡོད། སྤྱི་ཁྱབ་ཧྲུའུ་
ཅིའི་བཀའ་སློབ་བློ་ལ་བརྟན་པོར་ངེས་ནས་མི་
དམངས་དང་མཉམ་དུ་ཀྲུང་གོའི་ལུགས་ཀྱི་དེང་རབས་
ཅན་ལ་སྐུལ་འདེད་གཏོང་བའི་བརྗིད་ཆེའི་རྒྱང་སྐྱོད་
ལམ་བུའི་ཐོག་ལང་ཚོའི་གཟི་བརྗིད་ཀྱི་ལེའུ་རྩོམ་པ་
དང་ལང་ཚོའི་ཕུགས་འདུན་མངོན་འགྱུར་བྱ་རྒྱུ་ཡིན་
ཞེས་གཅིག་རྗེས་གཉིས་མཐུད་ངང་བཤད།

ཡུལ་དངོས་སུ་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
རྟེན་འབྲེལ་འཕྲིན་ཡིག་ལ་གསན་པ་དང་། རྒྱལ་
ཡོངས་གཞོན་ནུ་མཉམ་འབྲེལ་ལྷན་ཚོགས་ཀྱི་རྒྱུན་ཨུ་
དང་ཀྲུང་གོ་དཔེ་སྐྲུན་ཚོགས་པའི་ཧྲང་ཧའེ་རུ་བཅའ་
སྡོད་གཞུང་ལས་ཁང་གི་ཀྲུའུ་རེན་ཁྲེན་དབྱི་ཝང་གིས་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་རྟེན་འབྲེལ་འཕྲིན་ཡིག་
ནང་རྒྱལ་ཁབ་སྟོབས་ཆེན་འཛུགས་སྐྲུན་བྱེད་པའི་ཐད་
གཞོན་ནུའི་མི་རབས་ཀྱིས་འགན་འཁྲི་ཁུར་བ་དང་
བྱས་རྗེས་བཞག་པར་ཁས་ལེན་གང་ལེགས་གནང་བ་
དང་རེ་བ་ནན་པོ་བཏོན་ཡོད། རྒྱལ་ཡོངས་གཞོན་
ནུ་མཉམ་འབྲེལ་ལྷན་ཚོགས་ཀྱི་ཁོངས་མི་ཞིག་ཡིན་
པའི་ངོས་ནས་གཟི་བརྗིད་དང་འགན་འཁྲི་ལྕི་པོ་ཡོད་
ཅེས་བསྟན་ཡོད།

ཁྲེན་དབྱི་ཝང་གིས་གཞོན་ནུའི་དཔེ་སྐྲུན་ལས་
དོན་པ་ཞིག་ཡིན་པའི་ངོས་ནས་རིག་གནས་ཀྱི་གདེང་
ཚོད་བརྟན་དུ་གཏོང་བ་དང་། དཔེ་སྐྲུན་ཕྱིར་སྐྱོད་
པའི་ལས་དོན་སྔར་བས་ཡག་པོ་སྒྲུབ་པ། ཕྱི་ཕྱོགས་
སུ་མཉམ་ལས་བྱེད་སྟངས་འཚོལ་ཞིབ་དང་གསར་
གཏོད་བྱེད་པ། ཀྲུང་གོའི་གཏམ་རྒྱུད་ཡག་པོ་ཤོད་
པ། ཤེས་དཔལ་སྤེལ་རེས་དང་ཕན་ཚུན་དཔྱད་
གཞིར་འཛིན་རྒྱུར་སྐུལ་འདེད་གཏོང་བ་བཅས་བྱས་ཏེ་
རིག་གནས་སྟོབས་ཆེའི་རྒྱལ་ཁབ་འཛུགས་སྐྲུན་ལ་
སྟོབས་ཤུཊ་ལེགས་སྐྱེས་སུ་འབུལ་རྒྱུ་ཡིན་ཞེས་བཤད།

ཀུའེ་ཀྲོའུ་ཞིང་ཆེན་ཀུའེ་ཨན་ཁུལ་གསར་མ་
ཁྲང་གྲོང་རྡལ་གྱི་སུང་ལིན་གྲོང་ཚོ་ནི་གྲངས་ཉུང་མི་
རིགས་འདུས་སྡོད་ཀྱི་གྲོང་ཚོ་ཞིག་ཡིན་པ་དང་།
མེའོ་རིགས་ཀྱི་གྲོང་མིས་གྲོང་ཚོ་ཡོངས་ཀྱི་མི་འབོར་གྱི་
གསུམ་ཆ་གཉིས་བཟུང་ཡོད། ཀུའེ་ཨན་ཁུལ་གསར་
ཐོན་ལས་འཕེལ་རྒྱས་མ་རྐང་ཚོད་འཛིན་ཚོགས་པ་
ཚད་ཡོད་ཀུང་སིས་འདི་གར་མངགས་གཏོང་བྱས་པའི་
གྲོང་སྡོད་ཧྲུའུ་ཅི་དང་པོས་ཉེ་བའི་ལོ་གཉིས་རིང་མི་
རིགས་ལག་ཤེས་བཟོ་རྩལ་དང་མངོན་མིན་རིག་གནས་
ཤུལ་བཞག་རྒྱུན་འཛིན་འཕེལ་རྒྱས་ལ་གཙོ་གནད་ཐོག་
སྐུལ་འདེད་བཏང་བ་དང་། གྲོང་ཚོ་ཨུ་ལྷན་གཉིས་
ལ་ན་གཞོན་ཏང་ཡོན་བསྡུ་ལེན་ཧུར་ཐག་བྱས་ཏེ་གྲོང་
གསེབ་དར་རྒྱས་གོང་འཕེལ་གྱི་ཐོན་ལས་རྨང་གཞི་
དང་ཤེས་ལྡན་པའི་དཔུང་ཁག་རྒྱུན་ཆད་མེད་པར་
བརྟན་དུ་བཏང་ཡོད།

（པར་ངོས་གསུམ་པར་གཟིགས）

ལང་ཚོའི་གཟི་བརྗིད་ཀྱི་ལེའུ་རྩོམ།
ལང་ཚོའི་ཕུཊ་འདུན་མངོན་འགྱུར་བྱེད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་རྒྱལ་ཡོངས་གཞོན་ནུ་མཉམ་འབྲེལ་ལྷན་ཚོཊ་
སྐབས་བཅུ་བཞི་པའི་ཨུ་ཡོན་ཚང་འཛོམས་གྲོས་ཚོཊ་དང་རྒྱལ་ཡོངས་སློབ་མ་མཉམ་
འབྲེལ་ལྷན་ཚོཊ་ཀྱི་ཚོཊ་ཆེན་ཉེར་བརྒྱད་པར་སྤྲིངས་པའི་རྟེན་འབྲེལ་འཕྲིན་ཡིག་གིས་
དུས་རབས་གསར་པའི་གཞོན་ནུའི་ལས་དོན་ལ་ཁ་ཕྱོཊ་སྔར་བས་གསལ་སྟོན་གནང་བ།

ཤིན་ཧྭ་གསར་འགྱུར་ཁང་གི་གསར་འགོད་པས།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་7ཚེས་3
ཉིན། ལྷ་ས་གྲོང་ཁྱེར་གྱི་བྱིས་པའི་མཛའ་གྲོགས་
གྲོང་ཁྱེར་འཛུགས་གཏོད་ལས་དོན་ལ་སྐུལ་འདེད་
གཏོང་བའི་ཚོགས་འདུ་འཚོགས་ཏེ། དུས་མཚམས་
གོང་མའི་ལས་དོན་གྱི་འཕེལ་རིམ་ལ་ཕྱིར་མིག་བལྟས་
པ་དང་། རྗེས་མའི་ལས་དོན་ལ་སླར་ཡང་སྐུལ་སློང་
དང་། བཀོད་སྒྲིག སྐུལ་འདེད་བཅས་བྱས་ཡོད་
པ་རེད།

གྲོང་ཨུད་ཀྱི་ཧྲུའུ་ཅི་ཀྲའོ་ཧུའེ་ཉན་གྱིས་ཚོགས་

འདུ་གཙོ་སྐྱོང་གནང་བ་དང་འབྲེལ་གསུང་བཤད་
ཀྱང་གནང་བ་རེད།

ཀྲའོ་ཧུའེ་ཉན་གྱིས་བྱིས་པ་ནི་མེས་རྒྱལ་གྱི་མ་
འོངས་པ་དང་མི་རིགས་ཀྱི་རེ་བའང་ཡིན། བྱིས་
པའི་མཛའ་གྲོགས་གྲོང་ཁྱེར་འཛུགས་གཏོད་བྱེད་པ་
ནི་མི་དམངས་ལྟེ་བར་འཛིན་པའི་འཕེལ་རྒྱས་ཀྱི་
དགོངས་པ་ལག་བསྟར་བྱེད་པའི་ཞིབ་ཕྲའི་མཚོན་
ཚུལ་ཞིག་ཡིན་ལ། གྲོང་ཁྱེར་གྱི་སྤུས་ཚད་གོང་
མཐོར་གཏོང་བ་དང་། གྲོང་ཁྱེར་གྱི་གསོན་ཤུགས་
ཆེ་རུ་གཏོང་བ། ཡུན་རིང་མི་འབོར་དོ་སྙོམས་

འཕེལ་རྒྱས་འགྲོ་བའི་གལ་ཆེའི་བྱེད་ཐབས་ཤིག་
དང་། བྱིས་པའི་ཁེ་དབང་འགན་སྲུང་དང་བྱིས་པ་
འཕེལ་རྒྱས་འགྲོ་བར་སྐུལ་འདེད་གཏོང་བའི་ཐབས་
ཇུས་བཀོད་སྒྲིག་དོན་འཁྱོལ་བྱ་རྒྱུའི་སྐོར་གྱི་ལྡོག་མེད་
ཀྱི་བླང་བྱ་ཞིག་དེ་བས་ཀྱང་ཡིན་ཞེས་གསུངས།

ཀྲའོ་ཧུའེ་ཉན་གྱིས་བྱིས་པའི་མཛའ་གྲོགས་
གྲོང་ཁྱེར་འཛུགས་སྐྱོང་བྱེད་པར། བྱིས་པ་འཕེལ་
རྒྱས་གཏོང་བ་དེ་དཔལ་འབྱོར་དང་འཕེལ་རྒྱས་ཀྱི་
འཆར་འགོད་ནང་འཇུག་པ་དང་།

（པར་ངོས་གཉིས་པར་གཟིགས）

ལྷ་ས་གྲོང་ཁྱེར་གྱི་བྱིས་པའི་མཛའ་གྲོགས་གྲོང་ཁྱེར་འཛུགས་གཏོད་ལས་དོན་
ལ་སྐུལ་འདེད་གཏོང་བའི་ཚོགས་འདུ་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་7ཚེས་4ཉིན།
གསར་འགོད་པར་ལྷ་ས་གྲོང་ཁྱེར་སློབ་གསོ་ཅུས་ནས་
ཤེས་རྟོགས་བྱུང་བར། གྲོང་ཁྱེར་ཡོངས་ཀྱི་རིམ་པ་
ཁག་དང་རིགས་ཁག་གི་སློབ་གྲྭས་ཟླ་7ཚེས་20ཉིན་
ནས་བཟུང་དབྱར་གསེང་འཇོག་རྒྱུ་དང་། ཟླ་8ཚེས་
9ཉིན་གུང་གསེང་མཇུག་འགྲིལ་རྒྱུ། ཟླ་8ཚེས་10
ཉིན་གཅིག་གྱུར་ཐོག་སྟོན་དུས་ཀྱི་སློབ་དུས་གསར་
པའི་སློབ་ཁྲིད་འགོ་འཛུགས་རྒྱུ་བཅས་རེད།

སློབ་དུས་འདིའི་སློབ་གསོ་སློབ་ཁྲིད་ཀྱི་ལས་
འགན་ཁག་བདེ་བླག་ངང་ལེགས་གྲུབ་བྱུང་བ་དང་
འབྲེལ་གོ་རིམ་ལྡན་པའི་ངང་བར་བརྒལ་ཐུབ་པའི་
འགན་ལེན་བྱ་ཆེད། གྲོང་ཁྱེར་སློབ་གསོ་ཅུས་ཀྱིས་
རིམ་ཁག་སློབ་གསོ་སྡེ་ཚན་དང་སློབ་གྲྭ་ཁག་ལ་བླང་བྱ་

ཁ་གསལ་བཏོན་ཡོད་པ་སྟེ། རྒྱལ་ཁབ་ཀྱི་སློབ་ཁྲིད་
ཀྱི་ཚད་གཞི་དང་དེ་བཞིན་ཡིག་རྒྱུགས་ཀྱི་ཚད་གཞིར་
བརྩི་སྲུང་ནན་པོ་ཞུ་བ་དང་། སློབ་གྲྭ་འབྲིང་ཆུང་གི་
དུས་མཇུག་གི་སློབ་སྦྱོང་སྤུས་ཚད་ཀྱི་ལྟ་ཞིབ་ཚད་ལེན་
ལས་དོན་ཡག་པོ་སྒྲུབ་པ། རྒྱུགས་གཞིའི་སྤུས་ཚད་
ཀྱི་འགག་སྒོ་ནན་པོ་སྲུང་བ། ཚན་རིག་དང་མཐུན་
པའི་ངང་བཀའ་ཚད་བཀོད་སྒྲིག་བྱེད་པ་དང་ཆབས་
ཅིག་ཏུ་སློབ་མའི་ཕྱོགས་བསྡུས་བྱང་ཚད་ལ་གདེང་
འཇོག་གང་ལེགས་བྱེད་དགོས་པ་དང་། དབྱར་
གསེང་བཀོད་སྒྲིག་བརྡ་ཐོའི་ནང་སློབ་གྲྭ་ཁག་གིས་
གུང་གསེང་གོང་ངེས་པར་དུ་ཆུར་ལྷུང་བ་དང་།
འགྲིམ་འགྲུལ་ལས་འཛོལ། རང་བྱུང་གནོད་འཚེ་
བཅས་སྔོན་འགོག་དང་དེ་བཞིན་མེ་ཟོན་དང་།

（པར་ངོས་བཞི་པར་གཟིགས）

རང་གྲོང་གི་སློབ་གྲྭ་རིམ་པ་ཁག་གི་དབྱར་ཁའི་
གུང་གསེང་བཀོད་སྒྲིག་བྱས་པ།

ཟླ་7ཚེས་20ཉིན་དངོས་སུ་གུང་གསེང་འཇོག་རྒྱུ་ཡིན་པ།

དབྱར་དུས་སུ་མལ་གྲོ་གུང་དཀར་རྫོང་གི་མུའུ་ཁྲི་ཡི་པད་ཁའི་
ཞིང་ལ་མེ་ཏོག་བཞད་པའི་དུས་ཚིགས་ཤར་བ་དང་། གསེར་མདོག་
ཅན་གྱི་མེ་ཏོག་གི་ཞིང་ཁམས་དང་ས་མཐོའི་ཐུན་མོང་མ་ཡིན་པའི་
གནམ་སྔོན་སྤྲིན་དཀར་གཉིས་ཕན་ཚུན་གཅིག་ལ་གཅིག་འགྲན་གྱིས་
མཛེས་སྡུག་ལྡན་པའི་རང་བྱུང་གི་མཛེས་རིས་ཤིག་གྲུབ་ཡོད། ཉེ་བའི་
ལོ་ཤས་རིང་། མལ་གྲོ་གུང་དཀར་རྫོང་གིས་པད་ཁ་འདེབས་ཁྱོན་ཆེ་
རུ་བཏང་ནས་པད་ཁའི་མེ་ཏོག་ཡུལ་སྐོར་འོས་སྦྱོར་ཚོགས་འདུ་སོགས་
འཚོགས་ཏེ་པད་ཁའི་སྣུམ་གྱི་ཁྱད་ལྡན་ཐོན་ལས་འཕེལ་རྒྱས་ཤུགས་ཆེན་
བཏང་བར་མ་ཟད། ཐོན་ལས་འཕེལ་རྒྱས་དང་མང་ཚོགས་འབབ་
འཕར་ཕྱུག་འགྱུར་ཡོང་རྒྱུར་སྐུལ་འདེད་ཀྱང་བཏང་ཡོད།

པར་འདི་ནི་མལ་གྲོ་གུང་དཀར་རྫོང་གི་པད་ཁའི་མེ་ཏོག་གི་རྣམ་
པ་ཡིན། （ལྷག་པ་ཚེ་རིང་གིས་སྒྱུར་ཞུས་བྱས）

དབྱར་གྱི་ས་མཐོར་གསེར་མདོག་གི་གོས་བཟང་བཀླུབས།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉེ་ཆར། སྐབས་
བཅུ་གསུམ་པའི་ཞའོ་ཧོའི་ཉམས་འགྱུར་ཞེས་པའི་
རྒྱལ་ཡོངས་ཀྱི་ལོ་ཆུང་བྱིས་པའི་ཞབས་བྲོའི་འཁྲབ་
སྟོན་ཐོག་མའི་གདམ་གསེས་དང་བསྐྱར་འདེམས་ལས་
དོན་ལེགས་གྲུབ་ཟིན་པ་རེད། རིམ་པ་སྟར་ཆགས་

ཀྱིས་གདམ་གསེས་བྱས་པ་བརྒྱུད། རང་ལྗོངས་ཀྱིས་
འདེམས་གཏོང་བྱས་པའི་ལོ་ཆུང་བྱིས་པའི་ཞབས་
བྲོའི ་ བརྩམས ་ཆོས《སྤྲོ ་སྣང ་ ལྡན ་ པའི ་ དུང ་
དཀར》ཞེས་པ་དེ་རྒྱལ་ཡོངས་ཀྱི་ཕུལ་བྱུང་བརྩམས་
ཆོས་6000ལྷག་ཙམ་གྱི་ཁྲོད་ནས་གཟེངས་སུ་ཐོན་ཏེ་
ཞའོ་ཧོའི་ཉམས་འགྱུར་ཞེས་པའི་རྒྱལ་ཡོངས་ཀྱི་

འགྲེམས་འཁྲབ་ནང་ཚུད་པརེད།
སྐབས་བཅུ་གསུམ་པའི་ཞའོ་ཧོའི་ཉམས་འགྱུར་

ཞེས་པའི་རྒྱལ་ཡོངས་ཀྱི་ལོ་ཆུང་བྱིས་པའི་ཞབས་བྲོའི་
འཁྲབ་སྟོན་དེ་ཀྲུང་དབྱང་དྲིལ་བསྒྲགས་པུའི་ཆོག་
མཆན་ཐོབ་པ་དང་།

（པར་ངོས་གསུམ་པར་གཟིགས）

རང་ལྗོངས་ཀྱི་ལོ་ཆུང་བྱིས་པའི་ཞབས་བྲོའི་བརྩམས་ཆོས《སྤྲོ་སྣང་ལྡན་པའི་དུང་དཀར》ཞེས་
པ་རྒྱལ་ཡོངས་ཀྱི་ལོ་ཆུང་བྱིས་པའི་ཞབས་བྲོའི་འཁྲབ་སྟོན་སྐབས་བཅུ་གསུམ་པའི་ནང་ཚུད་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉེ་ཆར། རང་
སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་
ཀྱི་ཧྲུའུ་ཅི་ཤའོ་ཡིའུ་ཚའེ་ཡིས་གྲོང་ཨུད་འཐབ་ཕྱོགས་
གཅིག་གྱུར་ལས་དོན་འགོ་ཁྲིད་ཚོགས་ཆུང་གི་ཚོགས་
འདུ་གཙོ་སྐྱོང་གནང་ནས་འཚོགས་ཏེ་ཀྲུང་དབྱང་གི་
འབྲེལ་ཡོད་ཡིག་ཆའི་དགོངས་དོན་དང་། ཧྲུའུ་ཅི་
ཝང་ཅུན་ཀྲེང་གིས་རང་སྐྱོང་ལྗོངས་ཏང་ཨུད་འཐབ་
ཕྱོགས་གཅིག་གྱུར་ལས་དོན་འགོ་ཁྲིད་ཚོགས་ཆུང་གི་
ཚོགས་འདུའི་སྟེང་གནང་བའི་གསུང་བཤད་ཀྱི་
དགོངས་དོན་བརྒྱུད་བསྒྲགས་དང་སློབ་སྦྱོང་གནང་བ་
དང་། ལས་དོན་སྙན་ཞུར་གསན་པ། འབྲེལ་ཡོད་
ཡིག་ཆར་གྲོས་ཞིབ་གནང་བ། སླད་ཕྱིན་གྱི་ལས་
དོན་ལ་བཀོད་སྒྲིག་གནང་ཞིང་། ཁོང་གིས་དུས་
རབས་གསར་པའི་ཏང་གི་འཐབ་ཕྱོགས་གཅིག་གྱུར་

ལས་དོན་ཡག་པོ་བསྒྲུབ་རྒྱུའི་སྐོར་གྱི་སྤྱི་ཁྱབ་ཧྲུའུ་ཅི་
ཞི་ཅིན་ཕིང་གི་དགོངས་པ་གལ་ཆེན་ལ་སློབ་སྦྱོང་དང་
ལག་བསྟར་གཏིང་ཟབ་བྱེད་དགོས་པ་དང་། ཏང་
ཀྲུང་དབྱང་གི་ཐབས་ཇུས་བཀོད་སྒྲིག་དང་ལྗོངས་
ཏང་ཨུད་ཀྱི་ལས་ཀའི་བླང་བྱ་ལག་བསྟར་བྱས་ཏེ་གྲོང་
ཁྱེར་ཡོངས་ཀྱི་ལས་ཀའི་ཁྱོན་ཡོངས་ལ་གཞི་ཚུགས་
ནས་འཐབ་ཕྱོགས་གཅིག་གྱུར་གྱིས་མི་སེམས་གཅིག་
སྡུད་དང་སྟོབས་ཤུགས་གཅིག་སྒྲིལ་བྱེད་པའི་ཆབ་
སྲིད་ཀྱི་ནུས་པ་སྔར་ལས་ལེགས་པར་འདོན་སྤེལ་བྱས་
ཏེ་ལྷ་སའི་དཔལ་འབྱོར་དང་སྤྱི་ཚོགས་སྤུས་ཚད་མཐོ་
བའི་འཕེལ་རྒྱས་ལ་ཞབས་འདེགས་ཞུ་བ་དང་རོགས་
རམ་སྔར་ལས་ལེགས་པོ་བྱེད་དགོས་པའི་ནན་
གསུངས་གནང་བ་རེད།

ཝང་མིང་ཀྲེ་དང་། ཀྲའོ་ཧུའེ་ཉན། ལི་ཅང་
ཞིན། འཇམ་དབྱངས་བློ་གྲོས། དགྲ་འདུལ།

ཀྲང་ཏིང་ཁྲེང་། ལིན་ཡུང་། ཝང་ཧུའེ། ཞུས་
ཧའེ། ཀྲང་ཁྲུན་དབྱང་། སྐལ་བཟང་ཚེ་བརྟན།
མ་ཝུན་ཆིང་བཅས་ཚོགས་འདུར་ཞུགས་ཡོད་པ་རེད།

ཤའོ་ཡིའུ་ཚའེ་ཡིས་འདི་ལོའི་ལོ་སྟོད་དུ་གྲོང་
ཁྱེར་ཡོངས་ཀྱི་འཐབ་ཕྱོགས་གཅིག་གྱུར་གྱིས་ལྟེ་བར་
དམིགས་པ་དང་ཁྱོན་ཡོངས་ལ་ཞབས་འདེགས་ཞུས་
ཏེ་ཐུན་མོང་གི་བསམ་བློ་དང་ཆབ་སྲིད་ཀྱི་རྨང་གཞི་
སྲ་བརྟན་དུ་གཏོང་བ་དང་། མི་རིགས་མཐུན་སྒྲིལ་
ལ་སྲུང་སྐྱོབ་བྱེད་པ། ཆོས་ལུགས་འཆམ་མཐུན་ལ་
སྐུལ་འདེད་གཏོང་བ་སོགས་ཀྱི་ཐད་ལས་དོན་འབོར་
ཆེན་བསྒྲུབས་ཡོད་པས་ཁས་ལེན་གང་ལེགས་བྱེད་
འོས་པ་ཞིག་རེད་ཅེས་གསུངས།

ཤའོ་ཡིའུ་ཚའེ་ཡིས་གྲོང་ཁྱེར་ཡོངས་ཀྱི་རིམ་
ཁག་ཏང་རྩ་འཛུགས་་དང་།

（པར་ངོས་བཞི་པར་གཟིགས）

ཤའོ་ཡིའུ་ཚའེ་ཡིས་གྲོང་ཨུད་འཐབ་ཕྱོགས་གཅིག་གྱུར་ལས་དོན་འགོ་ཁྲིད་
ཚོགས་ཆུང་གི་ཚོགས་འདུ་གཙོ་སྐྱོང་གནང་ནས་འཚོགས་པ།


